
აბსტრაქტი 

მოცემული კვლევის თეორიულ საფუძველს წარმოადგენს კვლევა, რომლებიც ეხება 

კომუნიკაციური, ენობრივი და კოგნიტური სირთულეების მქონე მქონე ბავშვების 

კვლევას, რომლის მიზანიც იყო დაედგინა უფროსის კომუნიკაციის სტილის გავლენა 

ბავშვის იცინიატივაზე, თემის მიყოლასა და შენარჩუნებაზე. ქვემოთ მოცემულ კვლევაში 

ჩვენ ვიმსჯელებთ არის თუ არა და როგორ არის დაკავშირებული უფროსის 

კომუნიკაციის სტილი ტიპური განვითარების ბავშვის კომუნიკაციაზე, მის მიერ 

გამოვლენილ ინიციატივებსა და თემის შენარჩუნებაზე.  

კვლევაში ჩართული იყო 4-დან 7 წლამდე ასაკის 17 ტიპური განვითარების ბავშვი და 

მათი კომუნიკაციური პარტნიორი უფროსი, რომელიც 17-დან 14 შემთხვევაში იყო დედა. 

კვლევის მეთოდად გამოყენებული იყო ბუნებრივ სიტუაციაში ბავშვისა და უფროსის 10 

წუთიანი კომუნიკაციის ანალიზი. ანალიზი მოიცავდა საფუძვლად მდებარე კვლევის 

კრიტერიუმების მინიჭებას ბავშვისა და უფროსის ინტერაქციის ნიმუშებისთვის, რის 

საუძველზეც მოხდა უფროსების კომუნიკაციის სტილის დადგენაც.  

კვლევის შედეგებმა აჩვენა, რომ ტიპური განვითარების ბავშვებთან კომუნიკაციისას, 

უფროსების კომუნიკაციის სტილი შემთხვევათა უმრავლესობაში არის ფასილიტაციური. 

დირექტიული, პირდაპირი და დამაზუსტებელი კითხვები კი დადებით კავშირშია 

ბავშვის მიერ თემის გაგრძელებასთან.  

კვლევის შედეგების მიხედვით, ტიპური განვითარების მქონე ბავშვები, ნორმასთან 

შესაბამისობაში მყოფი კომუნიკაციის, ენობრივი და კოგნიტური უნარებით, უმეტესად 

ფასილიტაციურ ინტერაქციას იღებდნენ უფროსებისგან. თუმცა მათ მიერ გამოვლენილი 

ინიციატივების რაოდენობა უარყოფით კორელაციაში იყო უფროსების მიერ დასმული 

კითხვების რაოდენობასთან. კვლევის შედეგები გვიჩვენებს, რომ საჭიროა უფრო 

ფართომასშტაბიანი და ბუნებრივ სიტუაციებზე მორგებული, ასევე ექსპერიმენტული 

კვლევა, რომელიც მოგვცემს სტატისტიკურად ღირებულ შედეგებს.  

 

 

 

Abstract 

The theoretical background of the given research is based on study, which is about children 

with communicational, language and cognitive difficulties. The purpose of the above stated 

research was to establish whether or not the style of parents’ communication had an effect on 

child’s initiative to speak, as well as follow along and keep up with a topic. Below we will be 

discussing whether or not parent’s style of communication has any effect on a child of standard 

development, on their initiative and ability to keep up with the conversation. 

17 children, aged from 4 to 7, participated in the given research, as well as their communication 

partner, who in 14 out of 17 cases was a mother. A ten-minute dialogue was conducted between 

the child and their elder, in an environment to which the child is well accustomed to. Later on 

the dialogue was analyzed, which included establishing criteria by which the samples of dialogue 

would be examined, for both elder and a child. The style of parent’s communication would be 

judged base on the above mentioned criteria as well. 

The results of the study showed that, during the process of communication with a child of 

typical development, the style of communication in majority of cases was facilitative, directive, 

straight-forward and included clarifying questions, which in turn were in positive correlation 

with keeping up with the discussion topic. 

The results of the research give us ability to conclude, that children of typical development, 

with standard communicational, language and cognitive abilities, mostly receive facilitative 

interaction from their elders, however their willingness to show initiative is in a negative 

correlation to the amount of questions given by the parent. The research is pointing towards the 

need of a broader study, with bigger population and better suited to the natural environment, 

which will in turn give us more statistically valuable data. 

 

შესავალი 

მოცემულ კვლევაში ჩვენ განვიხილავთ ტიპური განვითარების ბავშვების 

კომუნიკაციის შემთხვევაში უფროსის ინტერაქციის სტილის სიხშირულ განაწილებას. 

ასევე უფროსის საკომუნიკაციოს სტილის კავშირს ბავშვების მიერ გამოვლენილ 

ინიციატივებთან, თემის გაგრძელებასთან, თემასთან დაკავშირებულ კომენტარებთან და 

კითხვებთან. ასევე შევეხებით საკითხებს, რომლებიც მოქმედებენ ბავშვების ენობრივ 

განვითარებაზე, კომუნიკაციის უნარების ჩამოყალიბებასა და გამოყენებაზე.  

კვლევაში განხილული საკითხების აქტუალურობა გამომდინარეობს კვლევათა 

ნაკლებობით ტიპური განვითარების ბავშვებთან კომუნიკაციის სტილის 

მნიშვნელობიდან. როგორც წესი, უფრო მეტად აქტუალური და ხშირად ნაკვლევია 

ინტერაქციის სტილის მნიშვნელობა კოგნიტური, ენობრივი და კომუნიკაციური 

საჭიროებების მქონე ბავშვებთან. მით უფრო, თუკი გავითვალისწინებთ ქართულ 

რეალობაში კვლევების სიმწირეს, მოგვინდება უფრო ჩავუღრმავდეთ კომუნიკაციის, და 

მის ენასთან დაკავშირებულ საკითხებს.  

ამ კვლევის შედეგები, ასევე მისი განვრცობისა და განვითარების პერსპექტივა 

საინტერესო იქნება ბავშვების განვითარებით, განსაკუთრებით კი ენისა და კომუნიკაციის 

განვითარებით დაინტერესებულ პირთათვის. აღნიშნული კვლევის განვრცობა უფრო 

ფართო შერჩევაზე ან მისი ექსპერიმენტული მოდელით კვლევა უფრო ნათელ 

წარმოდგენას შეგვიქმნის კომუნიკაციისა და ინტერაქციის სტილის მნიშვნელობაზე 

როგორც ატიპური, ასევე ტიპური განვითარების ბავშვებისთვის.  

კვლევა განსაკუთრებულად მნიშვნელოვანია კომუნიკაციის, ენისა და მეტყველების 

თერაპიის განვითარებისთვის, რომელიც საქართველოში ახლადშემოსული დარგია და 


